
REPUBLIKAE SHQIPERISE

KUVENDI

Komisioni pér Politikén e Jashtme

RAPORT
MBI MBLEDHJEN E KOMISIONIT PER POLITIKEN E JASHTME
PER SHQYRTIMIN E

PROJEKTLIGJIT

"PER RATIFIKIMIN E MARREVESHJES, NDERMJET KESHILLIT TE
MINISTRAVE TE REPUBLIKES SE SHQIPERISE DHE QEVERISE SE SHTETIT
TE KATARIT, PER TRANSPORTIN DETAR"

. HYRJE

Mé 10 shtator 2019, Komisioni pér Politikén e Jashtme, né cilésiné e Komisionit pér dhénie
mendimi, né zbatim té neneve 32-38 té Rregullores sé Kuvendit, shqyrtoi projektligjin "Pér
ratifikimin e marréveshjes, ndérmjet Késhillit t¢ Ministrave té Republikés sé Shqipérisé dhe
geverisé sé shtetit té Katarit, pér transportin detar".

Projektligji i paraqitur pér shqyrtim éshté propozuar nga Késhilli i Ministrave, sipas
pércaktimeve té neneve 78, 83, pika 1, dhe 121, pika 1 té Kushtetutés sé Republikés sé
Shqipérisé dhe shogérohet me relacionin pérkatés sipas nenit 68 té Rregullores sé Kuvendit.

Té pranishém né mbledhjen e Komisionit pér té€ prezantuar projektligjin dhe pér t’u dhéné
shpjegime pyetjeve té deputetéve ishin pérfagésues té Ministrisé sé Transportit dhe
Infrastrukturés.

1. QELLIMI DHE PERMBAJTJA E PROJEKTLIGJIT

Projektligji i propozuar ka si géllim ratifikimin e marréveshjes, ndérmjet Késhillit té
Ministrave té Republikés sé Shqipérisé dhe Qeverisé sé Shtetit té Katarit, pér transportin detar.

Ratifikimi i késaj marréveshjeje synon forcimin e marrédhénieve ndérmjet té dyja vendeve né
fushén e transportit detar, né bazé té parimeve té lundrimit té liré, duke marré parasysh parimet
e barazisé, té bashképunimit dhe té pérfitimeve té ndérsjella. Marréveshja bazohet né
konventén e Kombeve té Bashkuara pér ligjin e detit si dhe né konventa té tjera ndérkombétare,



pér siguriné e transportit detar, lehtésimin e transportit detar ndérkombétar, kushtet e jetés dhe
té punés sé detaréve, transportin e mallrave té rrezikshme dhe mbrojtjen e mjedisit detar.

Marréveshja pérbéhet nga 16 nene té cilat, bazuar né té drejtén ndérkombétare si dhe né kuadrin
ligjor kombétar té secilit shtet, parashikojné liriné e trafikut dhe mos-diskriminimin, trajtimin
né ményré té barabarté té mjeteve lundruese té paléve, masat gé duhet t€ ndérmarrin shtetet
palé pér lehtésimin e transportit detar, dokumentet e nevojshme té anijes, té drejtén e njérés
palé gé té vendosé pérfagésim né territorin e shtetit tjetér, shmangien e taksimit té dyfishté,
angazhimin paléve pér asistencé gjaté incidenteve né shtetet e tyre pérkatése, njohjen e
dokumentit té udhétimit té ekuipazhit té anijeve té Iéshuara nga administratat detare respektive,
juridiksionin ligjor qé zbatohet brenda anijes etj, duke inkurajuar shtetet palé té marréveshjes
pér té kryer transport ndérkombétar detar ndérmjet té dyja vendeve.

Hyrja né fugi e marréveshjes parashikohet té jeté né datén e marrjes sé njoftimit té fundit me
shkrim, me ané té té cilit palét njoftojné njéra-tjetrén pér pérmbushjen e té gjitha procedurave
té brendshme té nevojshme pér hyrjen né fuqi té késaj marréveshjeje.

Kjo marréveshje do té jeté e vlefshme pér 3 vjet si dhe do té rinovohet automatikisht pér njé
periudhé apo periudha té tjera té ngjashme, duke mbetur né fuqi derisa njéra nga palét
kontraktuese té njoftojé palén tjetér me shkrim se kérkon té pérfundojé kété marréveshje.

I1l.  DISKUTIMI NE KOMISION

Zévendésministri i Transportit dhe Infrastrukturés, z. Artan Shkreli informoi deputetét pér
géllimin, vlerén dhe natyrén e marréveshjes si dhe iu pérgjigj pyetjeve té deputetéve.

Relatori z. Andrea Marto u shpreh se né aspektin ligjor, projektligji i propozuar éshté né
pérputhje me Kushtetutén dhe legjislacionin né fugi dhe né aspektin procedural, projektligji
éshté paraqitur né pérputhje me Rregulloren e Kuvendit.

Kryetarja e Komisionit Kodheli, pasi vlerésoi paragitjet e béra dhe falénderoi pjesémarrésit pér
ndérhyrjet, ftoi Komisionin té votonte projekt-ligjin.

Né pérfundim té diskutimeve, Komisioni miratoi me unanimitet projektligjin né parim, nen
pér nen dhe né térési dhe u shpreh dakord pér kalimin e tij pér votim né seancé plenare.

RELATORI KRYETARE

ANDREA MARTO MIMI KODHELI



